
Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka. 

Naalakkersuisunut apeqqut:  

1. Aasianni, Qasigiannguani, Maniitsumi, Paamiuni kiisalu Nanortalimmi erngup nukinganik 
nukissiorfinnik pilersitsinissamut Naalakkersuisut qanoq pilersaaruteqarpat?   
 
A. Apeqqut aappiuppat, qaqugu sanaartornissaat pilersaarutaappat? 
 

2. Uuliamik nukissiuteqarnerup (kiassarneq/kallerup-innera) annikillisarnissaanut 
Naalakkersuisut qanoq pilersaaruteqarpat? 
 

3. Naalakkersuisut nukissiutinik piujuaannartunik allanik misileraanissamut suliniutinik 
pilersaaruteqarpat? Assersuutigalugu immap sarfaa, seqerngup qinngorneri anorimillu 
nukissiornerit.  
 

A. Akissut aappiuppat sumi/qaqugu misileraasoqarnissaa pilersaarutaava? 
 
(Inatsisartuni ilaasortaq Aqqa Samuelsen, Inuit Ataqatigiit)  

 
Tunngavilersuut: 
   
Nunatsinni avatangiisinut mingutsitsineq aammalu uuliamik isumalluuteqarneq 
annikillisarneqassappata, nukissiutinik avatangiisinut mingutsitsinngitsunik erngup nukinganik 
piujuaannartitsinermillu aallaavilinnik nukissiuteqarnerup ineriartortittuarnissaa pingaaruteqarpoq. 

Illoqarfinni pineqartuni erngup nukissiorfiliornissamut pilersaarutit Naalakkersuisunit 
unitsinneqarsimappata uggornassaqaaq, ernup nukinganik nukissiorfiit illoqarfinni pineqartuni 
inuussutissarsiornikkut nukissiuteqarnikkullu pitsannguinissamut ammaasussaagaluarmata. 

Nukissiutit avatangiisinut mingutsitsinngitsut soorlu erngup nukinga, immap sarfaa, seqernup 
qinngorneri, anorimik nukissiornerit Nunatsinni naalakkersuinikkut pingaartinneqarnerullutillu 
salliutinneqartariaqarput. Avatangiisinut mingutsitsinngitsunik  nukissiuutinik pilersugaanissaq 
kiisalu uuliamik isumalluuteqarneq annikillisartariaqarmat. 

Apeqqutitta ullut suliffiusut qulit qaangiutsinnagit akineqarnissaat kissaatigaara.  


